
Seduta tat-28 ta' Ottubru, 2010

Citazzjoni Numru. 369/2009

Alfred Spiteri u Joseph Spiteri
Versus

Awtorita dwar it-Trasport ta’ Malta u I-Kummissarju
tal-Pulizija; u b’dikriet tat-12 ta’ Jannar 2010 I-
Awtorita ghat-Trasport fMalta assumiet I-atti minflok
|-Awtorita dwar it-Trasport ta’ Malta

1. F’din il-kawza I-atturi geghdin jitolbu danni i jghidu li
garrbu minhabba ghemil amministrattiv li jghidu li sar bi
ksur tal-ligi.

2. L-atturi fissru illi fl-1993 Angelo Spiteri, awtur
taghhom, kien dahhal fMalta tliet open top double
deckers biex bihom jaghti servizz ta’ trasport, |-aktar fil-
gasam tat-turizmu. Kien dahal ghal dan [-investiment
ghax il-Pjan Strutturali ghall-Gzejjer Maltin kien hares
favorevolment lejn dan it-tip ta’ servizz fejn qgal illi “Bus
operators will be encouraged to experiment with special

types of service for tourists such as open top ’buses and
road trains”.

3.  Wara li l-awtorita konvenuta kienet awtorizzat bil-
miktub lil Angelo Spiteri sabiex idahhal fMalta u jhaddem
il-vetturi, dawn waslu Malta u, wara li thallas id-dazju
fughom, id-Dwana telgithom fidejn Angelo Spiteri.
Imbaghad saret talba ghar-redistrazzjoni tal-vetturi u biex
jinhargu I-licenzi biex ikunu jistghu jintuzaw ghat-trasport
ta’ passiggieri. L-awtorita konvenuta [‘I-Awtorita”] kienet
uriet il-hsieb li tohrog dawn il-licenzi izda dawn bagghu ma
nhargux, u Angelo Spiteri u, wara mewtu, I-atturi bagghu
ma setghux jinqdew bil-vetturi.

4. Billi kienu tal-fehma illi gew im¢ahhda illegalment
mil-licenzi u |-permessi — ghax I-Awtorita harget licenzi lil
kompetitur tal-atturi biex ihaddem vetturi tal-istess ghamla
— l-atturi mexxew kontra |-Awtorita taht [|-Att dwar il-
Kompetizzjoni [Kap. 379] u b’decizjoni moghtija fil-15 ta’
Ottubru 2008 il-Kummissjoni ghall-Kummer¢é Gust
iddikjarat illi |-ghemil tal-Awtorita kien abuziv, ghax
immanipulat is-suq sabiex tagevola I-kompetituri tal-atturi.

5. Billi issa qeghdin ighidu li, bi htija tal-konvenuti,
huma garrbu danni kummercjali sostanzjali, izda ghalxejn
sejhulhom sabiex jersqu ghal-likwidazzjoni u I|-hlas tad-
danni, |-atturi fethu din il-kawza u qeghdin jitolbu illi I-qorti:

I tghid illi b’konsegwenza tal-ghemil illegali tal-
konvenuti huma garrbu danni kbar li ghalihom ghandhom
iwiegbu |-konvenuti jew xi wiehed minnhom;

. tillikwida dawn id-danni; u

iii. tikkundanna lill-konvenuti jew lil min minnhom
janti jhallsu d-danni hekk likwidati, fimkien mal-ispejjez,
fosthom dawk tal-protest gudizzjarju numru 140/2009, u I-
imghax mill-1 ta’ Jannar 2004 sa meta jsir il-hlas.

6. ll-konvenut Kummissarju tal-Pulizija [il-
Kummissarju”] ressaq dawn |-e¢¢ezzjonijiet, fost ohrajn:

I ma huwiex kontradittur legittimu, u ghalhekk
ghandu jinheles mill-harsien tal-gudizzju, ghax il-hrug ta’
licenzi ghal open top double decker buses ma jagax fis-
setghat u d-dmirijiet tieghu;

. l-azzjoni waqghet b’dekadenza taht I-art.
469A(3) tal-Kodi¢i ta’ Organizzazzjoni u Proéedura Civili
billi ghaddew snin minn meta nghatat decizjoni fuq it-talba
tal-atturi; u

iii. il-meritu tal-azzjoni, safejn huwa diga trattat u
deciz mill-Qorti Kostituzzjonali fid-19 ta’ April 2004 fil-
kawza fl-ismijiet Angelo Spiteri versus llI-Kummissarju tal-
Pulizija et, huwa maqgtugh b’decizjoni li saret res iudicata.
7. L-Awtorita ressqet dawn |-ec¢¢ezzjonijiet fost ohrajn:
I l-azzjoni waqghet bil-moghdija taz-zmien
perentorju ta’ sitt xhur imsemmi fl-art. 469A(3) tal-Kodici
ta’ Organizzazzjoni u Pro¢edura Civili; u

. l-azzjoni ghaz-zmien bejn 1-1994 u d-19 ta’
April 2004 hija maghluga b’sentenza li ¢ahdet il-
pretensjoni tal-awtur tal-atturi |i [-vetturi kellhom
jinhargulhom licenzi u li saret res iudicata (l-istess
sentenza msemmija fit-tielet ec¢ezzjoni tal-Kummissarju).
8. Din is-sentenza tallum hija dwar dawn |-
eccezzjonijiet preliminari.

9. ll-fatti relevanti ghal dawn l|-e¢¢ezzjonijiet sehhew
hekk: fl-1993 l|-awtur tal-atturi kien dahhal fMalta tliet
open top double deckers biex bihom jaghti servizz ta’
trasport, l-aktar fil-gasam tat-turizmu. Din I-importazzjoni
saret regolarment bil-permessi kollha mehtiega izda t-
talba biex jinhargu wkoll il-licenzi biex il-vetturi jithaddmu
fit-trig ma nhargux. L-awtur tal-atturi fetah kawza ghal
rimedju kostituzzjonali® ghax qal illi d-dedizjoni kienet
diskriminatorja kontra tieghu izda I-qorti ghazlet li ma
tingediex bis-setghat kostituzzjonali taghha ghax kien
hemm rimedju taht il-ligi ordinarja. Fetah ukoll kawza
éivili® b’talba biex jinhargu I-licenzi biex ikun jista’ jhaddem
il-vetturi izda din il-kawza wkoll inqatghet kontra tieghu.
10. FI-2005 imbaghad I-atturi regghu tennew it-talba
tanhom quddiem I-Awtorita ghall-hrug tal-licenzi. Fit-30 ta’
Gunju 2005 |-Awtorita gharrfithom illi t-talba taghhom
kienet michuda®.

11. Fit-8 ta’ Gunju 2006 I-atturi fethu proceduri quddiem
l-Ufficéju tal-Kompetizzjoni Gusta, u dawn il-proceduri
ntemmu quddiem il-Kummissjoni ghall-Kummeré Gust li
b’decizjoni tal-15 ta’ Ottubru 2008 iddikjarat illi I-ghemil tal-
Awtorita “imur kontra I-art. 9(1) [u] 2(e) tal-Kap. 379”.

12. L-atturi issa fl-14 ta’ April 2009 fethu dawn il-

proceduri tallum fejn geghdin ighidu illi garrbu danni
! Rik. 621/1997.

2 Citaz. 1539/1993.

3 Foll. 180 et seq.

minhabba d-decizjoni tal-Awtorita, li jghidu illi hija bi ksur
tal-ligi, u geghdin jitolbu I-likwidazzjoni u I-hlas ta’ dawn id-
danni. Din id-decizjoni tal-Awtorita hija dik tat-30 ta’
Gunju 2005.

13. Nibdew billi ngisu l-e¢¢ezzjoni tal-Kummissarju illi
ma huwiex kontradittur legittimu.

14. L-art. 6(1)(f) tal-Att dwar I-Awtorita ghat-Trasport
fMalta [Kap. 499] ighid illi s-setgha “li tillicenza u tirregola
kull ... vettura u li tirregola I-uzu taghhom” hija vestita fl-
Awtorita. [lI-Kap. 499 dahal fis-sehh fl-1 ta’ Jannar 2010
flok il-ligi li Kien hemm gabel, li kienet |-Att dwar I-Awtorita
dwar it-Trasport ta’ Malta [Kap. 332], u i kienet fis-sehh
fiz-zmien relevanti tat-30 ta’ Gunju 2005. Skond I-art.
4(1)(d) ta’ dak I-Att is-setghat li llum huma tal-Awtorita
konvenuta kienu vestiti fl-Awtorita dwar it-Trasport ta’
Malta, il-predecessur tal-Awtorita konvenuta.

15. Ghalhekk, fiz-zmien relevanti s-setgha li johrog jew
ma johrogx licenzi biex vetturi jinhardu fit-triqg ma kinitx tal-
Kummissarju, u ma huwiex dan li jwiegeb ghad-decizjoni li
I-licenzi dwar il-vetturi tal-atturi ma jinhargux. Ghal din ir-
raguni l-ewwel ec¢cezzjoni tal-Kummissarju hija tajba u I-
gorti, wara li tilgaghha, tehilsu mill-harsien tal-gudizzju, bl-
ispejjez kontra |-atturi.

16. Nghaddu issa biex inqisu I-e¢¢ezzjoni ta’ dekadenza
tant l-art. 469A(3) tal-Kodi¢i ta’ Organizzazzjoni u
Proc¢edura Civili.

17. L-atturi jghidu illi din id-dispozizzjoni tal-ligi ma
tghoddx ghall-kaz tallum ghax l-azzjoni ma hijiex ghal
stharrig gudizzjarju ta’ ghemil amministrattiv izda ghal
danni.

18. Tassew illi t-talba tal-atturi hija ghal danni, izda din
it-talba hija mibnija fug il-premessa illi d-danni tnisslu
‘b’konsegwenza tal-ghemil illegali tal-konvenuti”, u
ghalhekk gabel xejn hija mehtiega decizjoni dwar jekk dak
l-ghemil — id-decizjoni tat-30 ta’ Gunju 2005 — kienx
tassew ‘“illegali”. Decizjoni bhal dik tista’ biss tittiehed
wara stharrig gudizzjarju ta’ dak I-ghemil, li ghalhekk huwa
regolat bl-art. 469A tal-Kodi¢i ta’ Organizzazzjoni u
Proc¢edura Civili.

19. Is-subartikolu (3) ta’ dak l-artikolu jghid illi “kawza
biex twaqqa’ ghemil amministrattiv ... ... ... ghandha ssir
fi Zmien sitt xhur minn meta min ikollu interess isir jaf jew

seta’ jsir jaf, skond liema jigi l-ewwel, b’dak I-ghemil
amministrattiv’.  Fil-kaz tallum I-ghemil amministrattiv
sehh fit-30 ta’ Gunju 2005 u l-atturi saru jafu bih, l-aktar, xi
ftit jiem wara. ll-kawza nfethet fl-14 ta’ April 2009, hafna
aktar minn sitt xhur wara.

20. Tassew illi, safejn I-illegalita tal-att amministrattiv
kienet minhabba ksur tal-Att dwar il-Kompetizzjoni, hija I-
Kummissjoni ghall-Kummeré Gust, u mhux din il-gorti, i
ghandha s-setgha tiddetermina illegalita bhal dik, u
ghalhekk iz-zmien ta’ sitt xhur imsemmi fuq ikun sospiz
sakemm dik il-kummissjoni taghti d-decizjoni taghha. |II-
proceduri li wasslu ghad-decizjoni ta’ dik il-Kummissjoni,
izda, inbdew mill-atturi fit-8 ta’ Gunju 2006, meta kien ga
ghalaq iz-zmien ta’ sitt xhur li, ghalhekk, ma setax jigi
sospiz.

21. Ghal dawn ir-ragunijiet, |-ec¢ezzjoni ta’ dekadenza
tant |-art. 469A hija tajba u ghandha tigi milqugha.

22. Fic-¢irkostanzi, ma huwiex mehtieg li nqisu wkoll I-
eccezzjoni ta’ res iudicata.

23. ll-qorti ghalhekk taqgta’ I-kawza billi, wara li tehles lill-
Kummissarju mill-harsien tal-gudizzju, tilga’ I-e¢cezzjoni
ta’ dekadenza taht I-art. 469A tal-Kodi¢i ta’
Organizzazzjoni u Proéedura Civili u ghalhekk tichad it-
talbiet tal-atturi u tikkundannahom ihallsu I-ispejjez kollha
tal-kawza.

< Sentenza Finali >

